Draft-Strategjia  Kombëtare e Specializimit të Zgjuar (S3) dhe  Plani i Veprimit për Zbatimin e saj.

Draft-Strategjia Kombëtare e Specializimit të Zgjuar (S3) dhe Plani i Veprimit për Zbatimin e saj, është një dokument strategjik i rëndësishëm që synon të fuqizojë konkurrueshmërinë e Shqipërisë duke identifikuar dhe zhvilluar sektorë me potencial të lartë për rritje të qëndrueshme dhe inovacion. Kjo strategji synon të krijojë kushte për një ekonomi të bazuar në njohuri dhe teknologji, duke përqendruar investimet dhe zhvillimin në fusha prioritare si energjia e rinovueshme, turizmi i qëndrueshëm dhe zinxhiri ushqimor i shëndetshëm. 
Strategjia Kombëtare për Specializimin Inteligjent (S3) për Shqipërinë, për periudhën 2024-2030, është në përputhje të plotë me prioritetet kombëtare dhe ndërkombëtare për zhvillimin e qëndrueshëm dhe integrimin në Bashkimin Evropian (BE). Kjo strategji është një komponent kyç i agjendës kombëtare për përshpejtimin e rritjes ekonomike, duke synuar që Shqipëria të bëhet një ekonomi inovative dhe konkurruese në rajon e më gjerë.
Draft-Strategjia Kombëtare e Specializimit të Zgjuar (S3) 2024-2030 është hartuar si një dokument politikash afatmesëm i shtrirë në 6 (gjashtë) vite, duke qenë në këtë mënyrë në linjë me Strategjinë Kombëtare për Zhvillim dhe Integrim Evropian 2022-2030.
Plani i Veprimit për Strategjinë S3 për periudhën 2024-2030 përmban objektivat dhe masat konkrete për secilën fushë prioritare. Ky plan detajon objektivat strategjike, objektivat specifike, masat, aktivitetet, afatet kohore, burimet e financimit dhe përgjegjësitë e aktorëve përkatës. 

Mbledhja e rekomandimeve dhe komenteve nga qytetarët, shoqëria civile, partnerët socialë dhe të zhvillimit, mbi pasurimin e këtij dokumenti strategjik me mendimet dhe opinionet publike dhe me nevojat dhe pritshmëritë e shoqërisë dhe palëve të interesit,  duke garantuar që strategjia të jetë gjithëpërfshirëse dhe efektive në zbatimin e saj.
Ju lutemi që rekomandimet dhe komentet të dërgohen në adresën elektronike: Info@S3albania.org dhe/ose linda.pustina@shendetesia.gov.al. 
